Nafarroako Parlamentuko Mahaiak, 2017ko maiatzaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Garmendia Pérez jaunak aurkeztutako galdera, Nafarroan kirol kudeaketaren arloko langileek bizi duten gatazkari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Garapen Ekonomikorako Batzordean izapidetzea.

Iruñean, 2017ko maiatzaren 22an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Kultura, Kirol eta Gazteriako kontseilariak batzordean ahoz erantzun diezaion:

UGT, CCOO, ELA eta LAB sindikatuak buru-belarri dabiltza kirol kudeaketako enpresen sektorearen greba baterako deialdian, zeinen ordezkariak egonak baitira jada Nafarroako Parlamentuan, beren problematika azaltzeko lan-bilkura batean.

Antza, gatazka nahiko enkistatuta dago, eta ondorio aurreikusezinak izan ditzake, langileen soldatak ez baitira oso oparoak, halako moduan non kasu askotan ezin baitiote ekin beren ekonomia are gehiago ahulduko lukeen protesta bati.

Nafarroako Gobernuak ba al du asmorik Nafarroan kirol kudeaketaren arloko langileek bizi duten gatazkan bitartekari aritzeko?

Iruñean, 2017ko maiatzaren 18an

Foru parlamentaria: Guzmán Garmendia Pérez

